
აბსტრაქტი 

 

წინამდებარე ნაშრომი წარმოადგენს თბილისის 55-ე საჯარო სკოლაში 

განხორციელებული პრაქტიკული კვლევის ანგარიშს. კვლევა ეხება ამავე სკოლის მერვე 

კლასში განმავითარებელი შეფასების გაუმჯობესებას.ნაშრომის პირველ ნაწილში 

დადგენილია  ის მიზეზები, რამაც გამოიწვია სკოლაში განმავითარებელი შეფასების 

გამოყენებასთან დაკავშირებული პრობლემები.  

მეორე ნაწილში, მიღებული შედეგების ანალიზზე დაყრდნობით წაროდგენილია 

ინტერვენციის შემუშავების ეტაპები. აღწერილია ის სტრატეგიები, რომლის გამოყენებაც 

ეფექტურად მივიჩნიეთ. პრობლემის კვლევისა და ინტერვენციის ანალიზმა მოგვცა 

საშუალება მერვე კლასის პედაგოგებისთვის შეგვემუშავებინა რეკომენდაციები, 

რომელთა გათვალისწინებაც ჩვენი აზრით გაუადვილებთ მათ სამუშაო პროცესს და 

მოსწავლეთა შეფასება გახდება უფრო ეფექტური.    

